
					Prawfddarllenwyd y dudalen hon

Ond ffordd y rhai drygionus sydd

Yn d'w'llwch cudd diwelliant;

Ni wyddant wrth ba beth anfyg,

Trwm gaddug, y tramgwyddant.



Fy mab, gan hyny, gwrando'n glau

Fy ngeirian a'm cynghorion,

Gogwydda'th glust fel bachgen call,

A deall f'ymadroddion.



Na âd i'm doeth orch'mynion chwaith

Fyn'd ymaith o dy olwg,

Ond cadw hwynt yn ngheudod llon

Dy galon yn ddigilwg.



Can's bywyd ydynt yn ddiffael

I'r sawl sy'n cael eu meddu,

Ac iechyd hefyd i'w holl gnawd,

A phenaf ffawd i ffynu.



Cadw dy galon, a gwna frys,

Yn ddiesgeulus hynod,

O honi allan mewn iawn bryd

Mae bywyd pur yn dyfod.



Bwrw oddiwrthyt draw bob gau

Daeogaidd enau digus,

A'r hollwefusau troeawg ffol,

Dwl, eithaf hudoliaethus.



Edrych yn mlaen a'th lygaid tau,

A dal d'amrantau'n union;

Na ddyro'th glust i wrando chwaith

Ar ffiaidd iaith ynfydion.

